
Zum Auffiihrungsrecht

M Das Recht zur Aufflhrung erteilt der VOLKSVERLAG

ELGG, 3123 Belp, Telefon 031/819 42 09. Taglich von
14.00 bis 17.00 Uhr geoffnet.

Der Bezug der nétigen Texthefte — Anzahl Rollen plus 1
~ berechtigt nicht zur Aufflihrung.

Es sind dariiberhinaus angemessene Tantiemen zu
bezahlen.

Mit dem Verlag ist vor den Auffihrungen ein Aufflh-
rungsvertrag abzuschliessen, der festhalt, wo, wann,
wie oft und zu welchen Bedingungen dieses Stiick
gespielt werden darf.

Auch die Auffihrung einzelner Nummern aus diesem
Textheft ist tantiemenpflichtig und bedarf einer Bewil-
ligung durch den Verlag.

Bei eventuellen Gastspielen mit diesem Stlick, hat die
auffiihrende Spielgruppe die Tantiémen zu bezahlen.

Das Abschreiben oder Kopieren dieses Spieltextes ist
nicht gestattet, auch nicht teilweise.

Ubertragungen in andere Mundarten sind nur mit der Er-
laubnis von Verlag und Verfasser gestattet. Die Adresse
des Autors vermittelt der Verlag.

Widerhandlungen gegen diese urheberrechtlichen Be-
stimmungen sind strafbar.

«Es gibt Leute, die ein Theaterstlick als etwas «Gegebenes» hinnehmen,
ohne zu bedenken, dass es erst von einem Hirn erdacht, von einer Hand
geschrieben werden musste. Auch die Arbeit eines Verfassers ist ihres
Lohnes wert.» Rudolf Joho

Wir danken lhnen fir Ihr Verstdndnis und wiinschen lhnen
bei lhrem Hobby «Theater» viel Vergnligen!

Personen:

Frau Binggeli, Damenschneiderin, junge Witwe
Katri, alte Magd bei Frau Binggeli

Anna

Elsy l Lehrmédchen

Alice ‘

Fritz Muller, Ueberseer

Ein Polizist

Ort der Handlung:

Atelier von Frau Binggeli




1. Auftfritt:
Frau Binggeli. Nachher Katri, zuletzt Anna

Frau Binggeli: (kommt mit einer Schachtel ins Zimmer und packt
ein Kleid aus) Wowoll, das cha wieder guet werde! Chum isch
mer zum Bett us, gahts scho wieder los, und grad ame Man-
dig am Morge. Da bin i bombesicher, dass e g'fehlti Wuche
git. — Schickt da d’'Frau Stadirat Chiechli ihres Chleid wie-
der ume, sie hebs geschter ‘s erscht mal a gha, aber ihre Maa
heb gsait, er géng nimme mit ere goh spaziere, bi ihre
chémm ja niemer drus, was hinne und vorne sei. Wie wenn
da ‘s Chleid schuld war. Ueberhaupt — Stadirétli, es miesst
meini nu en anderi drinn stah, du chémischt denn glaub scho

drus. — (Telephon lautet) Jesses, na ‘s Telephon, i gah nid
selber, Katri — Katriii!

Katri: (kommt schwerfdllig und hinkend) | chume, i chume, was
isch los?

Frau Binggeli: Nemed det ‘s Telephon ab, ich sei nid de-
heim, wenns wieder so-n-es Huehn ischt.

Katri: (am Telephon) Atfelier Binggeli, wer ischt da? — — D’
Frau Dokter Greulicht — — Nei, sie hat grad jetz gsait,
wenns wieder so-n-es Huehn sei, so sei sie nid deheim.

Frau Binggeli: (nimmt ihr wahrend den letzten Worten das
Hoérrohr weg) Ums Himmels Wille, Katri, wenn lhr so gross
wéred wie dumm, so hetted Ihr ewige Schnee uf em Chopf!

Katri: (im Abgehen) Jetz isch wieder nid recht und i has doch
prezis glych gsait.

Frau Binggeli: Biiti entschuldiged Sie, Frau Direkter, — ne
nei, Katri hét nu kei rechts Hu e h n heibracht und jetz isch
sie ganz zum Husli us. — Was? — — wil ich eso uverschanti
Rechnige machi rendieris scho Hiehnli? — — Ja, aber bitte
Frau Direkter, die Rechnig ischt im Gegeteil — — Sie lomi
ja nid rede — — (Héngt den Horer energisch auf) Also guet,

denn faslischt halt i de Chaste-n-ie bis uf tusig und zrugg.
— — So, also das Chleid ischt ere z'tir gsy, aber denn so
en Helge, so en Farbepfldder vomene Pariser Maler {ir
30 000 Stei, das reuf sie denn nid. — I chénnt sie goppel um-
bringe vor Wuet. — — Nei, jetz isch fertig, i fange eifach
6ppis anders a. Wann i na langer schnydere, so chomi nogar
um das bitzeli Verstand, wo mer bis jetz bliben ist. Hett i nu
kei neus Lehrmaitli meh ygstellt. | g'spires in alle Gliedere,
‘s liit na en Aerger i der Luft. | wisrd bald am liebschte wieder
hirate, nu dass i chénnt das Gwerb an Nagel hénke. —
Aber ebe, wenn d’'Manne nu au na wéred wie friehner! Us
dene glatt rasierte Gsichtere cha mer sowieso nimme errote,
6b Dryssgi oder Fifzgi. Mer chunt nie recht drus, ist eine dim-
mer als er schynt, oder'schynt er gschyder als er ist. (Nachdenk-
lich vor sich hin) Wie wars iez &chtf, wenn ich vor Jahr und Tag
de Fritz Miller gnoh hett, oder besser, wenn deséb nid mit
em Froge acht Tag z'lang gwartet hetf? Dénn wér ich hit
wahrschinli kei Witfrau und miesst mi nid mit dem muehselige
Gschaft abraggere. — D& hett aber au nid grad miesse uf
Indie ie rassle wegedesse, oder na wifer . ..

Anna: (kommt herein; nimmt eine Schiirze vom Haken und zieht sie

an) Guete Tag, Frau Binggeli.

Frau Binggeli: Guete Tag, Anna, so das ischt schén vo dir,
dass du e so punkili bischt, blyb nu immer e so. Da hani dir
en Arbet gricht, i bi de Vormittag nid da, fue die N&ht schén
ylasse, und de Saum néhe, denn hésch glaub gnueg z'tue
bis z'Mittag, susch fragischt ‘s Elsy. (geht ab)

Anna: (allein) Mir machts ganz Angscht, dass d’Frau Binggeli
furt gaht. | wett eres nu mdge sége wie die amig tiend, wenn
sie dusse-n-ischt. ‘s wird wohl fir hit au scho 8ppis abkartet

sy.

2. Auffrift:
Anna, Alice, Elsy. Spater Frau Binggeli.

Alice und Elsy: (ireten ein und ziehen sich gemichlich fir die
Arbeit um)

Anna: Guete Tag mitenand.

Alice: (spottelnd) Guete Tag, Fraulein! (zu Elsy) Das Muster-

chind vom Land isch natirli wieder z'erst. Wird welle Pinkt
schinde. (macht den Zeiger der Uhr zuriick auf 8 Uhr) | will ‘s
Zyt echli zrugg tue, suscht regt sich d'Regierig am Morge
freh scho wieder uf. Es isch eigetli ungemein nobel vo mir,
dass ich ihri Nerve uf die Art schone.

Elsy: Hdand echt eusi zwo Arbeiterinne scho brichtet, dass hit
nid chémid cho schaffe, die hand’s jetz fein am Sechsilite
z'Z0ri. Nimmt mi nu wunder was fiir eine dass sie der Frau
Binggeli ufbinded.

Frau Binggeli: (titt wieder ein) Guete Tag, eu pressierts
meini wieder emal nu langsam. Es hét scho es Wyli achti
gschlage.

Alice: Nei nei, Frau Binggeli, eusi Uhr gaht recht, sid s
Chilezyt elekirisch litet gaht’s alli 10 Minute e Viertelstund
vor.

Frau Binggeli: So so, es isch nu gspdssig, dass es z'Mittag
am zwolfi und z’Abig am sechsi nid vorgaht. Und was isch
mit de-n-Arbeiterinne, die zwoo hénd jetz denn au bald de
letscht Zwick a der Geisle. (Telephon lautet) D'Frau Binggeli —
Wer isch da? — Aha, Ziri chunnt — Ja, d’Fraulein Schosy

und d’Fréulein Lony sind da? — — Ufem Hérnli sind er stecke
blibe? — — Weg der Chlauesiich chénid er erscht morn
cho? — — So so, und derbi litets vo Ziri a. Losed ihr, ihr

miend i gar nimme-n-astrenge, fanged ihr nu det ufem
Hoérnli obe en eiges Gschdft a, zu mir miend er nUmme cho,
dénn hért de Schwindel uf. Adie! So — — s ischt grad recht,
jetz han i glaub mit de zwoo Schlimmschte ufgrumt, jetz
chani doch hit wenigstes emol ruehig zum Hus us und ‘mues

nid denke, es werdi nu Alottria tribe. — lhr hand ja euri
Arbet.

Alice: Ja jo, meh als gnueg.

Frau Binggeli: Und du, Elsy, zeigisches det dem Anng,

wenns Sppis nid weiss. Wenn épper nach mer fraget, so sei
ich z’Mittag am zwei wieder da. Also adie mitenand, mached

ruehig euri Arbet.
Alle: Adie, Frau Binggeli.
Alice: Frau Binggeli! Frau Binggeli!
Frau Binggeli: (kommt zurlick) Was isch denn na?




Alice: | has fascht vergesse, d'Frau Dokier Niggeler hat brich-
tet, mer s6ll ere unbedingt de Morge na ihri Bluse schicke,
sie well sie unbedingt hit z'Mittag alege. Chénnt sie nid ‘s
Anna usetue?

FrauBinggeli: He woll, das chan es, tbend em’s guet er-
chlére wo sie wohnt, — jetz hani aber Zyt! Adie! (ab)

Alice: (macht eine entsprechende Bewegung mit dem Fuss) Tschau!

Elsy: (zu Anna) So, du holscht mer bim Konditer Grijebler obe
schnell Znini, zwo Gremschnitte und e drissger Schoggi.

Alice: Und mir dri Corne.
Anna: Ja, wo mues i denn die hole?
Alice: He denk au det, emel nid bim Metzger.

Anna: (schichtern) J& brucht mer denn Corne nid fir Chnopf-
l6cher?

Alice und Elsy: (lachen unbandig)

Alice: Du Veronika, Cornechnopflécher, das war es Lebe! Da
wir ich mich nu na vo Chnopfléchere erhalte.

Elsy: Dro Corne, nid Cordone. Du bischt scho na dimmer
als s Gsetz erlaubt.

Anna: (geht ab)

Elsy: Du, isch séb wahr, wege dere Bluse?

Alice: Ja chasch denke! Aber i ha doch miese defiir sorge,
dass da Schibel zur Bude-n-us chunnt. Dass aber au dé&
Tropf grad na hat miesse-n-ytrette, wo-n-jetz d’Regierig ent-
li emal en ganze halbe Tag zum Loch us ist! Jetz hdmmer
alles eso schén ygfadlet, aber dere Landpommeranze frou i
nu halbe, die gieng is am End na go vertétsche, drum miemer
eifach derfir sorge, dass sie bis z'Mittag nimme-n-umme
chunnt.

Elsy: Wenn nu é&mel au dé Hiratskandidat sich nid nomol an-
derst b'sinnet.

Alice: Am Nini chunnt er, do gits nit anders. Ja — seb war
denn scho no de Gipfel, wenn d& nid ystige wiir, wenn jetz
d'Stube so schén gwischt ist! Aber an allem a isch es dem
bitter ernst gsy mit sim Hiratsinserat. Reue tuets mi ja scho e
bitzeli, dass i nid min eigne Name g'schriebe ha under d’
lladig ane, astatt der Katri ihren. Aber ich ha halt die alt

Rumpeltante eifach emol echli welle am Seil abelah. Erst
nachher isch mer do in Sinn cho, dass jo ganz guet im Ernst
eini vo Us Zwoone chénnt lande; mit ninzah Jahre ischt scho
mangi Chopt Uber Hals is Gluck ie grasslet.

Elsy: (drgerlich) Ach wass! Hettist du mir nu e munzigs Wort
verlute lah vo dere Hirotsanongse so hett ich mich eis-zwei-
drt selber g'molde! Derig Ueberseer hands meistes not-
lech, sie wand mit em nachste Schiff scho bereits wieder is
Jenseits abdampfe. E so eine nimmt di Erst die Best wo-n-em
i d'Hand lauft. — Au! — Ddann war d’Lehrzit dure, ich war
Frau Inschindr und chont dri gali oder schwarzi Dienstmaitli
ha und vielecht no en Schuehbutz mit eme Nasering!

Alice: O — das wa'mir dann scho no deixle, wenn d& Feger
erst da ist, nu kei Angst?

Elsy: Ich ndhm en, wenn er grad zwei linggi Chnii hett — nu
dass’ mit dem Chrampfe da bi der Frau Binggeli emol Schluss
war.

Alice: Du firchst am End no gar de alt Schlitte von ere Cho-
chin tieg Us Konkurrenz mache? Lass du nu g'rate! Wenn da
dénn lieber e-n-achtevierzgjdhrigi hat, als eini vo Us zwo
junge Grazie, dann séll er nu wieder abfahre i sin schwarzere
Erdteil. — (Muss laut herauslachen) Wenn du gseh hettist, was
d’Katri fir e Rinozerossfreud gha hat, won ich ihre gsait ha,
ich hebi fir sie e-n-lgab gmacht punkto hurote! Schier i
d’Luft ischi g'gange, sie hat am ganze Lib de Chniischnap-
per Ubercho.

Elsy: (immer noch verdriesslich) Also, dass d’s denn waischt: ich
lohn en nid fahre, wenn er emol erst in Génge-n-ist. Ich ha
no immer Schangse gha bin Herre, scho wo-n-i nanig emal
gwusst ha, dass zweierlei LUt git. Du chasch jo din Géart-
nerstift bhalte mira, d& isch der bis jetz au guet gnueg

gsy.
Alice: Wand dann luege, de M art lehrt chrome, sait me-n-
amig.
3. Auftritt:
Elsy, Alice, Katri. Spater Anna.
Katri: (stirzt herein in einem Aufputz, der vor 30 Jahren Mode war,

einen Brief hochhaltend) O Himmel a der Beffstatt — er hat
mer gschriebe — persénlech — eigehdndig! Ich bin e Brut,
am NoOni chunt er! E richtiggehendi, hoffnungsvolli Brut! Am
NOni chan en umarme min Augestern, min Lebesfriehlig! Ich
ha mi bereits schon g’'macht! — Nid wohr, d& Huet und da
Schleier vo der Frau Binggeli darf i scho trage? Sie hat en jo
scho elf lohr lang nimme agha. Und mir stoht er siperb!

Alice: Wie ag'gosse! lhr schyned volli dryssg Johr jinger.

Katri: Und g'schénet muess i au g’hérig ha noch em Spiegel.
Himmel a der Bettstatt — wenn em au no z' jun g waér ...

Elsy: (will ihr den Brief aus der Hand nehmen) Seh — zeiged
emol, was d& fur en Bloscht zdmegschriebe hat.

Katri: (it einen Schritt zurlick) Nenei — sdéb sei dénn nit g'sy,
Jumpter Zart! D& Brief ischt fir mich g'schriebe und fran-
kiert! Ich ha d’Marke bereiis scho so lang verchisst, bis sie
abgheit ischt. Es ischt denn no eso Tunderli guet g'setzt!
Und |l &se cha’ mes au nid vill besser als wenns en Dokter
oder en Herr Pfarrer gschriebe hett! Losed emol! (Liest den
Brief miihsam vor, immer wieder zwischenaus redend) Sehr ge-
ehrtes Fraulein — Ké&tchen! — Hénd er’s ghort, Katchen
schriebt er! O, ich chént en grad uf e Stund wit umarme! Mir
chrébelets ganz do ine! (Liest) Mit Ver-gniigen nehme — ich
— lhre — gross gschriebe! — lhre Einla-dung an — er ném
sie aal — und wer-de morgen Montag — punkt 9 Uhr —
am Nini chunt erl — bei lhnen vorsprechen. — Aus lhren
— Zeilen schbricht — viel Natl — Natirlich-keit und Frische
-—— und Frische, hand er ghéri? — dass Sie nicht lange
— Verstecken — spielen — — Verbergis mache? Sab wir
ddnn bi mir no fehle! — Ver-stecken spielen, hat mir im-
por-tiert — nei, im-por-niert heissts —. Wie es im In-serat
steht, bin — ich — Ueber — sehr — sehr mit zwei e g'schrie-
be — und su-che mir wéh-rend meines kur-zen Auf-ent-haltes
eine treue Lebensgefdahrtin — O, mich chast scho ha, und i
der Treui nimm is no mit Jedere-n-ufl — Alles weitere dann
mindlich — o du Lacker du — das wirds dann woll vo
salber gah! — lhr er-gebener Fritz MUller. — Isch es nid e
wunderschéns Néameli: Fritz — Fritzli — am Fritzesten! O
Himmel a der Bettstatt — ich bi goppel nonig schén gnueg
ag’lait!

Elsy: (unfreundlich)y Was macht d& écht fir e Vorderasicht, wenn
er so e Yogelschichi g'seht?

Katri: (zu Elsy) ‘s VergOustigsy nitzt dasmol nit. Ich nimm es
so’'me Lehrchind au gér nid im Ernst Ubel.

Alice: (zu Katri) O je — d& meint doch i dem Brief Uber-
‘haupt gér nid Eul Denked au nohe, Katri: eini wo d'Offerte
nid emol selber cha schriebe!

Katri: (ganz frohgemut) Herrjemer au — wenn doch s witere
mindlich gohtt Deidure bini dénn notebeni nonig
usser Kurs. De Herr Binggeli -hett mer emol vor dri Johre,
wo-n-er na glebt hat, bi me Hé&érli en Chuss heretruckt dei
hinder der Ture hine, wenn i nid zuefellig nimme dihine gsi
war. — Warted nu, bis mich min Fritzli erst gse ht i miner
natirliche Frischil O Himmel o der Betistatt! (geht hinkend
ab, den Brief hochhaltend)

Elsy: (verdriesslich) Die schnoppet Ubere, bevors Abig ist. —
Ueberhaupt — — was wér jetz au das gsy, wenn du zum
mindeste — au mini Adresse-n-ag’gdh hettist, wenn doch
emol hat miesse g'schwindlet sy! Was wé-mir afange mit em,
wenn eus die verliebt Chleepe ‘s ganz Zit im Weg ine stoht?

Alice: Du waisch jo Uberhaupt no gar nid, ob er eus g'fallt.

Elsy: Ich weiss bloss, dass ddrig Strauchépf sind, wo andere
fir Manne lueged, bevor sie selber versorget sind.

Alice: Die Katri schaff ich scho fir e Stindli uf d'Site, nu kei
Angst.

Anna: (kommt mit dem Zniini zuriick) Do wérid denn also die
Stessigkeite.

Elsy: (zu Anna) Aber 6ppe ‘s Mul b’'halte, wohlverstande! Wenn
tafelet wird, so héscht dann e-n-uringi Wuche vor der. (Packt
die Bluse in eine Schachtel) So, und jetz gohst mit dere Bluse
zur Frau Dokter Niggeler. Waischt wo d’'Néagelistross ist?

Anna: Wenn ich erst acht Tag do i der Stadt bi. Ich weiss nit
weder d'Mértgass und de Bahnhof.

Alice: (verschlossen zu Elsy) Desto besser — — jagt me sie echli
i der Stadt ume! (zu Anna) Also — es gaht der grad im gly-
che, wenn d’ z'erschst is Ochsevorstedili gahscht zum Lum-
pema Bluntschli, ‘s erst Hus rechter Hand weme linggs abe

lauft. Er s6ll emol eusi Limpe cho hole. — Also, jefz laufscht
emal bis zum Bahnhof und vo det us alles de Tramschiene
nah bis — bis —

Elsy: Bis zur Underfiehrig.

Alice: (halblauf) Ha nei — lass sie doch witerlaufe! (laut zu
Anna) Am beste gahst bis zum Stadler Schuelhus abe und
dert fragischt, wo de Lumpema Blunischli wohni. I d’Néageli-
strass gahscht dann am ndachschte Uber de Grabeplatz; wo da
ischt, cha der jedes Chind sdége. Vo det us bischt dé&nn
gschwind i der Eichstrass une und det isch es die erscht
Villa linggs, det gischi d'Bluse-n-ab und saischt: E héflichi
Empfehlig vo der Frau Binggeli. Uf em Heiweg gascht denn
zum Strehler a der Mérigass, de weischt ja, det holscht Tresse,
grbeni, blauvi und schwarzi, mer wissed nanig wie viel dass
mer bruched; sie sollid der eifach aseviel vormesse. Und
wenn di denn i der Stadt allefalls nime chast erchenne — —

Anna: (fast weinerlich) Ich chume grad jetz scho nime drus ...

Alice: Wie gsait wenn di nime chast erchenne, dénn gahst ei-
fach uf der Ussichisturm ue uf em Stadtberg, es ischt jo vom
Maértplatz chum e Halbstund. Dert cha der de chlinst Bueb
jedes Hus zeige.

Elsy: Jaso los, zur Frau Dokter saischt den na, sie miess dasmal
nu zwee Franke Trinkgeld geh, es sei s letscht Mal fascht e
chli zviel gsy. So jetz aber hipp. (Anna ab) So, bis z'Mittag
chunt is die nimme in Weg.

Alice: Aber du — wowoll die Dokter Niggeler wett i au mége
gseh, wenn die das sait. Eso en Gytchrage, mir hat si ‘s
letscht mal e verbrénnts Mailénderli gschenkt, ihre Hund
hats nidemal gfresse wo-n-ems ha welle geh.

Elsy: Ebe drum, und gar niemer schigganiert ein e so wie die,

we mir die ja nid wirded eso usebutze, so wird sie vom
erschte beschie Tschugger abgfasst wége Mangel a Mdnsche-
dhnlichkeit. Mer wird ja bi dere nie fertig mit verberge was
nid sett sy und vortische was sie gar nid hat.
(Es lautet. Sie sieht nach der Armbanduhr) Herrjesses — es wird
e doch nid 6ppe scho sy? (Geht schnell an den Spiegel und
kédmmt die Haare etwas auf. In héchster Aufregung) Ich danke dem
Schopfer, dass ich en anders Chleid bi mer ha! (Schnell ab
ins Nebenzimmer)

Katri: (stirzt herein, noch im vorigen Anzuge) O Himmel a der
Bettstatt — er ischt ja scho dal ... (Es lautet wieder) Dem pres-
sierfs goppel — — jojo min Fritzli, ich chome! Ich bi g'rist't!
O Himmel a der Bettstatt! (Ab)

Alice: (wirft die Arbeitsschiirze von sich und zieht sich eine an-

dere Schiirze an) Zerst chom ich dénn a d’'Reihe, und dénn
lang nit meh! Weder e Katri no en Elsy cha do lande!

Katri: (steckt den Kopf herein, &usserst enttduscht) Es ist nu

gschwind de Gasma. (Kommt herein und fangt an abzustauben)

Alice: Jo, scho echli Gasma — séb wir jetz grad no fehle!
4. Auftriti:

Alice. Ein Polizist. Katri. Nachher Elsy.

Polizist: (noch hinter der Szene) Kontrolle! (Oeffnet die Tiire vor-
sichtig) Es schynt mer fascht, me heb i dem Hus nid sehr viel
Sinn fur die gsefzliche Kontrollorgan.

Alice: Sie werded allerdings besser en andersmal cho, d'Frau
Binggeli ist abwesend.

Polizist: Ha&t gar nit z'bedite. Mini Erhebunge chan ich
glich wohl mache. Isch das lhren Arbeitsruum?

Alice: Ja, warum?
Polizist: Wie viel LUt schaffed da inne?
Elsy: (erscheint hiibsch aufgeputzt in der Tire und macht einen

Knix) Ah grieizi Herr MUller! E recht netti Ueberra — — ja
soo —esischtejogarnid!...

Polizist: Wer da ine schaffi, han ich gfraget.
Alice: Sie gsehnd ja, grad jetz niemer.

Polizist: Ich frage: wie viel Angestellti hat d'Frau Binggeli?
(Nimmt ein Notitzbuch aus der Tasche und bléttert darin)

Alice: Emal eus zwoo, dann na zwoo Atbeitetinne, e Lehr-
chind und die da. (Deutet auf Katri) Das sind z&mme feuf.

Katri: Ne nei, ich zell nlmme mit, ich hirate jetz en Ueber-
Ufseher! Séb chénd er au notiere, mira. (ab)

Polizist: Ja ihr sdged da zwoo Arbeiterinne und eis Lehr-
chind, was sind denn ihr zwoo?

